
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër BotaSot 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër BotSot lidhur me publikimin e 

artikullit me titull: “Ramushi sulmon Anitën, kjo e fundit 

përfundon në shërbimet e urgjencës”, dhe mori këtë: 

 

 

 

                      V E N D I M  

  

 

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

 

Ankesa ka të bëjë me artikullin e publikuar në median online 

BotaSot me titull “Ramushi sulmon Anitën, kjo e fundit 

përfundon në shërbimet e urgjencës”, dhe pretendimin se 

shkrimi bënë shkelje të Kreut II (Raportimi i së vërtetës) 

dhe Kreut IV (E drejta për t‘u përgjigjur) të Kodit të Mediave 

të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një artikull në të cilin nuk përdor asnjë 

burim të informacionit e as nuk tregon ndonjë dokument apo 

provë që mbështetë atë që thuhet në lajmin e saj. Tutje media 

ka për obligim që të bëjë dallimin në mes të lajmit dhe 

opinioneve, po ashtu për rastet të tilla ku interesi i 

publikut është me rëndësi të citohen burime dhe ato më pas të 

konfirmohen nga organet zyrtare. 

 

Në lidhje me pikën e dytë që ka të bëjë me të drejtën për t’u 

përgjigjur, edhe në këtë rast media ka dështuar që të kërkoj 

përgjigje nga personat që i ka cituar në shkrimin e saj. Është 

obligim i medias që çdo herë të marr apo të ju jep hapësirë 

personave që citon në shkrim. 

 

Andaj, KMShK gjen se ka shkelje të Kreut II (Raportimi i së 

vërtetës) dhe Kreut IV (E drejta për t‘u përgjigjur) të Kodit 

të Mediave të Shkruara.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


